
Uunga siunnersuut: Isumaginninnermik suliassaqarfimmi pissaanermik atuineq pillugu 

Inatsisartut inatsisaat 

(Meeqqanut, Inuusuttunut Ilaqutariinnullu Naalakkersuisoq) 

 

 

Saqqummiussissut 

(Meeqqanut, Inuusuttunut Ilaqutariinnullu Naalakkersuisoq) 

Siullermeerneqarnera 

 

 

Innuttaasut tamarmik toqqissisimasumik ataqqinassusilimmillu inuuneqarnissaat 

Naalakkersuisuni sulissutigaarput. Ulluinnarni ikiorneqarnissaminnik 

tapersersorneqarnissaminnillu pisariaqartitsinertik pissutigalugu najugaqarfissani imaluunniit 

ulloq unnuarlu paaqqinnittarfinni najugaqartunik, meeqqanik inuusuttunillu inooqateqarpugut. 

Najugaqartut sulisullu aalaakkaasunik toqqissisimanartunillu sinaakkuteqartinnissaannut 

iliuuserisinnaasatta iliuuserinissaat pingaaruteqarpoq. 

 

Innuttaasunut taamatut pisariaqartitsisunut, nalinginnaasumik eqqiluisaarnermi pissutsinut 

sulisut tamatigut ikiuunnissaasa qulakkeerneqarnissaanut pissaanermik atuineq pillugu inatsit 

tunngaviliivoq. Innuttaasoq tammartajaartillugu sulisunit ikiorlugu angerlartinneqarnissaa 

pissaanermik atuineq pillugu inatsisip qulakkeerpaa. Aamma innuttaasut imminnut 

allanilluunniit, illersorneqarnissamik pisariaqartitsiviini, pissaanermik atuineq pillugu 

inatsisip illersorpai. Kisianni aamma meeqqat inersimasullu namminneq 

aalajangiisinnaatitaanerannut qanoq annertutigisumik akuliuttoqarsinnaanera pissaanermik 

atuineq pillugu inatsit erseqqissunik killiliivoq. Pissaanermik atuineq tamatigut aqqutissatut 

kingullerpaatut atorneqassaaq. 

 

Isumaginninnermi suliassaqarfimmi pissaanermik atuineq pillugu inatsit massakkuk atuuttoq 

2013-imi atuutilerpoq. Tamatuma kingorna meeqqanut aamma inunnut innarluutilinnut 

suliassaqarfinni inatsisiliornermi allannguutit pingaarutillit pisimapput. Taamaammat 

pissaanermik atuineq pillugu inatsisiliornermi nutarterisoqarnissaa pisariaqarpoq. 

 

Siunnersuut manna meeqqanut inersimasunullu ulloq unnuarlu paaqqinnittarfinni 

immikkoortuni isumannaallisakkani inissinneqarsimasunut malittarisassanik erseqqissunik 

immikkut malitseqassaaq. Taamaalilluta meeqqat pinerluutillit ilagalugit 

inissiisarfinniinnissaat pinngitsoortissavarput. Aamma inersimasut innarluutillit eqqartuussut 

tunngavigalugu inissinneqarsimasut, sulisullu taakkuninnga isumaginnittut, pitsaanerusumik 

inatsisitigut isumannaatsuunissaat qulakkiissavarput.  

 

Taamatut oqaaseqarlutik oqaluuserisassaq Inatsisartuni suliarineqarnissaanut Naalakkersuisut 

tunniuppaat. 

  

 

  

 

 


